	Kreditning umumiy qiymati _____________ (yozma ravishda) so‘m







Mikroqarz ajratish to‘g‘risida
__________-sonli shartnoma                                                                                                       2025 yil                                                                                          Toshkent sh.
“Garant bank” aksiyadorlik jamiyatining _______ bank xizmatlari ofisi (keyingi o‘rinlarda – Bank) nomidan Nizom hamda 2025-yil _______ _______-sonli ishonchnoma asosida harakat qiluvchi Bank boshqaruvchisi _____________________ bir tomondan va _____________________________________________ doimiy yashash joyi bo‘yicha ro‘yxatga olingan, ______________________________ (pasport _________________________________ yilda berilgan) (keyingi o‘rinlarda – Qarz oluvchi) ikkinchi tomondan, ushbu shartnomani quyidagilar haqida tuzdilar.

1. Shartnoma predmeti
1.1. Bank Qarz oluvchiga ushbu shartnomada nazarda tutilgan miqdorda va shartlarda mikroqarz mablag‘ini ajratish, Qarz oluvchi esa olingan mikroqarzdan foydalanganlik uchun qarz va unga hisoblangan foiz to‘lovlarini mazkur Shartnomada belgilangan muddatlarda va shartlarda to‘lagan holda qaytarish majburiyatini oladi.
Mikroqarz umumiy summasi __________________________ (__________________________) so‘mni tashkil etadi.
1.2. Mikroqarz bo‘yicha qarz qoldig‘iga yillik ___% (muddatiga mos kelgan foiz stavkasi) hajmida foizlar qo‘shiladi.
Muddati o‘tgan qarzdorlik uchun kredit foizi o‘rnatilgan foiz stavkasidan 1,5 barobari miqdorida, ammo kechiktirilgan to‘lov summasining 50 foizidan oshmagan miqdorda hisoblanadi. Hisoblangan foizlar har oyda, oyning 2-kunidan kechikmay to‘lab boriladi.
1.3. Mikroqarz muddati - __ oy.
Mikroqarzdan foydalanganlik uchun foiz to‘lovi: yillik ______ (_____________)ni tashkil etadi. Mikroqarzdan foydalanganlik uchun foiz stavkasi turi: o‘zgarmas.
2. Asosiy tushunchalar
2.1. Mazkur Shartnomada quyidagi asosiy tushunchalardan foydalaniladi:
Qarz oluvchi – voyaga yetgan, muomala layoqatiga va doimiy turar joyiga ega, o‘z faoliyati natijasida barqaror daromad oladigan jismoniy shaxslar;
mikroqarz – bank tomonidan qarz oluvchiga qonunchilik va bank ichki me’yoriy hujjatlarida belgilangan tartibda to‘lovlilik, muddatlilik, ta’minlanganlik va qaytarish shartlari asosida jismoniy shaxslarga naqd pulsiz shaklda Bank kartasiga o‘tkazish yo‘li bilan yoki naqd pul ko‘rinishida ajratiladigan kredit;
mikroqarzning qaytarish sanasi – Qarz oluvchining Bank oldidagi majburiyatlarini to‘liq bajarishiga olib keladigan mikroqarz bo‘yicha hisoblangan foizlarning jami qoldig‘ini va qarz qoldig‘ini qoplaydigan oxirgi to‘lov tushgan sana;
mikroqarz bo‘yicha qarzdorlik – Qarz oluvchi nomiga ochilgan tegishli hisobvaraqlarda hisob yuritilayotgan mikroqarzning hammasi yoxud Qarz oluvchi tomonidan foydalanilgan mikroqarzning qoldig‘i, tegishli hisob raqamlarida Qarz oluvchiga ochilgan hisob raqamlarida kreditdan foydalanganlik uchun hisoblab yozilgan foizlar;
mikroqarz bo‘yicha to‘lov muddati o‘tgan qarzdorlik – mikroqarz yoxud uning bir qismi, mikroqarzdan foydalanganlik uchun hisoblab yozilgan foizlar hamda Qarz oluvchi tomonidan belgilangan muddatda to‘lanmagan boshqa to‘lov majburiyatlari bo‘yicha qarz summasi.
3. Kredit ajratish shartlari
3.1. Kredit bo‘yicha to‘lovlar annuitet yoki differensial usulda so‘ndirib boriladi.
Ushbu Shartnomaning ilovasi va ajralmas qismi bo‘lgan Mikroqarzni so‘ndirish grafigiga muvofiq so‘ndirish davriyligi har oyning __-sanasiga amalga (oyiga kamida bir marta) oshiriladi.
Shartnoma bo‘yicha asosiy qarz va foizlarni bajarish sanasi dam olish kuniga to‘g‘ri kelsa, to‘lov undan keyingi birinchi ish kunida amalga oshiriladi.
Kreditni so‘ndirishning oxirgi muddati - _________-yil.
3.2. Qarz oluvchi tomonidan ushbu Shartnoma bo‘yicha majburiyatlar tegishlicha bajarilishini ta’minlash maqsadida, O‘zbekiston Respublikasi Fuqarolik kodeksining 783-moddasiga muvofiq, Bankka mikroqarzni so‘ndirish bo‘yicha Qarz oluvchining barcha banklardagi har qanday hisobvaraqlaridan har qanday valyutadagi pul mablag‘larini akseptsiz chiqarib olish huquqini beradi.
3.3. Qarz oluvchidan qabul qilingan mablag‘lar yoki Qarz oluvchining Bankdagi har qanday hisobvaraqlarida mavjud bo‘lgan pul mablag‘lari ushbu Shartnoma bo‘yicha qarzdorlikni to‘lash uchun quyidagi tartib va ketma-ketlikda yo‘naltiriladi:
1. asosiy qarz bo‘yicha muddati o‘tgan qarzdorlik va muddati o‘tgan foiz to‘lovlari mutanosib ravishda; 
2. joriy davr uchun hisoblangan foizlar va joriy davr uchun asosiy qarz bo‘yicha qarzdorlik; 
3. neustoyka (jarima, penya); 
4. kreditorning qarzdorlikni uzish bilan bog‘liq bo‘lgan boshqa xarajatlari. 
Asosiy qarz va unga hisoblangan foizlar to‘langanlik sanasi deb mablag‘larni ko‘rsatilgan hisobvaraqlarga kelib tushgan kun hisoblanadi.
4. Tomonlarning huquqlari va majburiyatlari
4.1. Bankning huquqlari:
4.1.1. Qarz oluvchining to‘lov layoqatini, mikroqarz ta’minoti yetarliligini nazorat qilish, Qarz oluvchidan majburiyatlarni bajarish yuzasidan kerakli hujjatlarni so‘rab olish.
4.1.2. Mikroqarzning navbatdagi qismi o‘z vaqtida so‘ndirilmagan hollarda:
a) mikroqarz (yoki uning bir qismi) muddati o‘tgan to‘lovlar hisobvarag‘iga kiritilgan sanadan boshlab mikroqarz uchun haqni oshirilgan foiz stavkasi bo‘yicha, muddati o‘tgan qarz summasidan yillik __ % (foiz stavkaga qarab belgilanadi) hajmida belgilash;
b) Qarz oluvchidan mikroqarzni muddatidan oldin qaytarish va foizlarni to‘lash yuzasidan darhol choralar ko‘rishini talab qilish;
v) qonunchilikka muvofiq, mikroqarz bo‘yicha qarzni so‘ndirish uchun ta’minotga qaratish borasidagi har qanday huquqlardan foydalanish;
g) Qarz oluvchi tomonidan ushbu Shartnoma bo‘yicha qabul qilingan majburiyatlarning buzilishi va/yoki lozim darajada bajarilmaganligi, Qarz oluvchi va/yoki Kafilning moliyaviy ahvoli yomonlashgan hamda mikroqarzni qaytaruvchi har qanday omillar paydo bo‘lganda, kredit shartnomasini muddatidan oldin bir tomonlama bekor qilish va qarzdorlikni to‘liq undirish to‘g‘risida tegishli sudga da’vo arizasi kiritish;
d) ushbu shartnomani belgilangan tartibda bekor qilish.
Ushbu Shartnomaga va O‘zbekiston Respublikasining amaldagi qonun hujjatlariga asosan boshqa har qanday huquqlardan foydalanish.
4.1.3. Qarz oluvchi ushbu Shartnoma shartlarini qanday bajarayotganligini tekshirish.
“Qarz oluvchi” tomonidan ushbu shartnoma shartlarining bajarilishi va uning shartlari to‘g‘risidagi ma’lumotlarni “Kredit axboroti tahliliy markazi” kredit byurosi va O‘zbekiston Respublikasi Markaziy banki Kredit Axboroti Davlat Reestriga yuborish.
4.2. Qarz oluvchining huquqlari:
4.2.1. Ushbu Shartnomada ko‘rsatilgan shartlarda mikroqarz berilishini talab qilish;
Har oyda mikroqarzni so‘ndirib borish va foizlarni to‘lash uchun ishlatiladigan mablag‘larni Bankda maxsus ochilgan depozit hisobvarag‘iga oldindan, asosiy qarz va foizlar bo‘yicha navbatdagi to‘lov muddati kelgunicha kiritib borish.
4.2.2. Bank tomonidan mikroqarz shartnomasi o‘zgartirilishi kutiladigan hollarda bu haqda kamida 5 kun oldin axborot olish.
4.2.3. Mikroqarzni o‘z mablag‘lari hisobidan muddatidan oldin so‘ndirish. Asosiy qarzni so‘ndirishdan oldin Qarz oluvchi shu sanagacha hisoblab qo‘shilgan foizlarni to‘lashi kerak.
Mikroqarz bo‘yicha asosiy qarz va unga hisoblangan foizlar Bankka to‘liq qaytarilgan holda ushbu shartnomani muddatidan avval bekor qilish.
4.2.3. Ushbu shartnoma tuzilgan paytdan boshlab kredit mablag‘lari ajratilgungacha bo‘lgan davrda hech qanday to‘lovlarni to‘lamasdan kredit olishni rad etish.
Qarz oluvchi ushbu shartnoma imzolashdan oldin uning shartlari bilan tanishib chiqish.
4.2.4. O‘zbekiston Respublikasi qonunchiligiga muvofiq boshqa huquqlarga ega bo‘lish.
4.3. Bankning majburiyatlari:
4.3.1. Qarz oluvchi tomonidan barcha zarur shartlar bajarilgach, mikroqarz mablag‘ini Qarz oluvchining yozma topshiriqnomasi (arizasi)ga asosan ajratish.
4.3.2. _________________________________________ mikroqarz hisobvarag‘i ochish.
4.3.3. Qarz oluvchining yozma topshirig‘iga asosan mikroqarz qarz oluvchining bankda ochilgan ssuda hisobvarag‘i orqali qarz oluvchining plastik kartasiga tushirish orqali amalga oshirish.
4.3.4. Qarz oluvchini mikroqarz berishni rad etish, mikroqarzni muddatidan oldin undirishga qaratish sabablari to‘g‘risida yozma xabardor qilish.

4.4. Qarz oluvchining majburiyatlari:
Olingan mikroqarzni va hisoblangan foizlarni ushbu shartnoma shartlariga hamda to‘lov jadvaliga muvofiq muddatida to‘lab borish;
Kreditlashning ta’minlanganlik, muddatlilik, qaytariluvchanlik va to‘lanishlilik tamoyillariga qat’iy amal qilish;
Bank tomonidan yuboriladigan xabarlar, jumladan mobil ilovadagi bildirishnomalar, SMS va PUSH-xabarlarni diqqat bilan o‘rganib chiqish;
Bank tomonidan Qarz oluvchiga firibgarlik belgilari aniqlanganligi to‘g‘risidagi xabarlarni olganidan keyin har qanday to‘lov amaliyotlarini tasdiqlashda ehtiyotkor bo‘lish;
Qarz oluvchi o‘zining qurilmasi yo‘qolganligi yoki uchinchi shaxslar tomonidan qurilmani boshqarishga nazorat o‘rnatilganligini aniqlagan paytdan boshlab zudlik bilan, biroq 1 kundan kechiktirmay Bankni xabardor qilish;
Qarz oluvchining o‘z roziligisiz amalga oshirilgan operatsiya faktini aniqlagan paytdan boshlab 1 kun ichida bu haqda kredit va to‘lov tashkilotini xabardor qilish;
Bank so‘roviga ko‘ra Qarz oluvchi operatsiyani o‘zi mustaqil ravishda amalga oshirganligi yoki uni Qarz oluvchining topshirig‘i yoxud ixtiyoriy roziligi bilan uchinchi shaxs bajarganligi haqidagi ma’lumotlarni taqdim etishi shart. Shuningdek, foydalanuvchi firibgarlik holatlari to‘g‘risidagi ma’lumotlarni ham taqdim etishi lozim.
4.4.1. “Qarz oluvchi kredit shartnomasi shartlarini (shu jumladan, kreditni so‘ndirish grafigini, kreditni maqsadli ishlatish yuzasidan shartnoma talablarini va h.k.) bir marta buzgan taqdirda Bankning birinchi talabiga asosan garovga qo‘yilgan mol-mulkni garov qiymatida yoki Bank bilan kelishgan holda boshqa qiymatda Bank balansiga topshirish majburiyatini oladi.”
4.4.2. Mikroqarz ta’minoti sifatida quyidagilarni amaldagi qonun talablariga muvofiq va Bankni qoniqtiradigan shaklda rasmiylashtirib, taqdim etish:
O‘z hisobidan ______________ sug‘urta kompaniyasining __________ so‘mlik (yozma ravishda) “Kredit qaytmaslik xataridan” sug‘urta polisi.
4.4.3. Ushbu Shartnomaning ajralmas qismi bo‘lgan to‘lovlar jadvali hamda Muddatli majburiyatnomaga muvofiq mikroqarz va unga hisoblangan foizlarni ________202 yildan boshlab har oyda kamida 1 (bir) marta so‘ndirib borish.
4.4.4. Mikroqarzni so‘ndirish va foizlarni to‘lash ishlarini quyidagi tarzda amalga oshirish:
Bank muassasasi kassasiga naqd pul topshirish;
Qarz oluvchining Bankda ochilgan shaxsiy depozit hisobvarag‘i va plastik kartasidan mablag‘ o‘tkazish;
Qarz oluvchining ish haqidan naqd pulsiz o‘tkazish;
qonun hujjatlarida taqiqlanmagan boshqa usullarda.
4.4.5. Mikroqarzdan foydalanganlik uchun Bankka har oyning __-kunida muddatli qarz uchun yillik ___% va muddati o‘tgan qarzdorlik bo‘yicha yillik ____% hisobidan foizlar to‘lash.
4.4.6. Qarz oluvchining tashabbusiga ko‘ra kredit shartnomasiga o‘zgartirish kiritilganda mehnatga haq to‘lashning eng kam miqdorining 5 barobari miqdorida to‘lovni amalga oshirish.
4.4.7. Mikroqarz munosabatlari jarayonida zarur bo‘lgan har qanday axborotni Bankning talabiga ko‘ra unga taqdim etish. Bankka taqdim etilgan axborot va hujjatlar to‘g‘riligi uchun Qarz oluvchi javobgar bo‘ladi.
4.4.8. Turar joyi, ish joyi, familiyasi yoki ismi o‘zgarishi kutilayotgani, shuningdek mazkur shartnoma bo‘yicha majburiyatlar bajarilishiga salbiy ta’sir ko‘rsatishi mumkin bo‘lgan boshqa vaziyatlar to‘g‘risida ko‘pi bilan 3 (uch) kun ichida Bankka xabar berish.
4.4.9. Ushbu shartnoma amal qiladigan muddat mobaynida Qarz oluvchi Bankning oldindan roziligisiz ushbu shartnoma bo‘yicha Qarz oluvchining majburiyatiga nisbatan ustuvor talab qilish huquqiga ega bo‘lishi mumkin bo‘lgan uchinchi tomonlarning kreditlari yoki qarzlarini jalb qilmasligi kerak.
Qarz oluvchi ushbu Shartnomani tuzishdan oldin sug‘urtalashning asosiy shartlari va sug‘urta badalini qoplash bo‘yicha Bank talablari bilan tanishib chiqadi.
O‘zbekiston Respublikasi qonun hujjatlariga muvofiq boshqa majburiyatlarni oladi.
5. Majburiyatlarning bajarilmaslik holatlari
5.1. Ushbu bandda qayd etilgan hodisalar Qarz oluvchi tomonidan majburiyatlarning bajarilmasligi holatlari hisoblanadi:
• Qarz oluvchining mikroqarz, unga hisoblangan foizlar va/yoki boshqa to‘lovlar bo‘yicha majburiyatlarini ushbu Shartnoma, uning bo‘yicha to‘lovlar jadvali, shuningdek, ushbu Shartnomada belgilangan boshqa shartnomalar bo‘yicha belgilangan sanada amalga oshirmasligi;
• Bankni ataylab haqqoniy bo‘lmagan hujjatlar taqdim etgan holda chalg‘itish;
• Qarz oluvchi tomonidan mikroqarz ta’minoti bo‘yicha Bankka berilgan istalgan ta’minot turining qisman yoki to‘liq o‘z qiymatini yo‘qotganligi yoki ularga bo‘lgan mulk huquqining haqiqiy emas deb topilganligi;
• Qarz oluvchi va/yoki Kafilning to‘lov qobiliyatining yomonlashganligi yoki ushbu Shartnoma bo‘yicha majburiyatlarni bajarilmasligiga olib keladigan aniq ma’lumotlarning yashirilganligi;
• ushbu Shartnoma shartlari va unda nazarda tutilgan majburiyatlarning lozim darajada bajarilmaganligi;
• ushbu Shartnoma bilan bog‘liq bo‘lgan boshqa shartnomalar shartlarining (garov, kafillik va h.k.) buzilishi.
5.2. Qarz oluvchi tomonidan o‘z zimmasiga olgan majburiyatlarni bajarmaslik holati yuzaga kelgan taqdirda, Bank o‘z xohishiga ko‘ra quyidagi harakatlardan birini amalga oshirishi mumkin:
• Qarz oluvchiga majburiyatlarni bajarmaslik holati yuzaga kelganligi va uni bartaraf etish uchun muddatni belgilagan holda yozma bildirishnoma (e’tiroz xati) yuborish;
• Qarz oluvchi tomonidan mazkur shartnoma bo‘yicha majburiyatlarni bajarmaslik holatlari yuzaga kelganda uning banklardagi barcha hisobvaraqlaridan (depozit, bank kartasi va h.k.) Qarz oluvchining roziligini olmagan holda (akseptsiz tarzda) mikroqarz bo‘yicha mavjud qarzdorlikni qoplashga yetadigan pul mablag‘larini yechib olish;
• ushbu shartnoma bo‘yicha majburiyatlarning bajarilishini qo‘shimcha ravishda ta’minlanishini talab qilish;
• ushbu shartnomaning 5.1-bandida ko‘rsatilgan holatlar yuz berganda, Qarz oluvchidan mikroqarzning hammasini yoki uning bir qismini belgilangan tartibda muddatidan oldin qaytarishni talab qilish;
• mikroqarz bo‘yicha barcha qarzdorliklarni mikroqarz ta’minoti yuzasidan tuzilgan shartnomalarda (garov, kafillik va h.k.) belgilangan tartibda undiruvni ta’minotga qaratgan holda undirish.
6. Tomonlarning javobgarligi
6.1. Tomonlarning ushbu shartnomada ko‘zda tutilgan majburiyatlarni bajarishdan bosh tortishi ushbu shartnoma shartlari va O‘zbekiston Respublikasining amaldagi qonunchiligiga muvofiq javobgarlikka tortiladi.
7. Mikroqarz ta’minoti bo‘yicha talablar
7.1. Ushbu shartnoma bo‘yicha berilgan mikroqarz quyidagilar bilan ta’minlanadi:
7.1.1. Bank va _________________________________________________________ sug‘urta kompaniyasi o‘rtasida 202___ yil “____” _________da tuzilgan _____-sonli mikroqarz qaytmasligini sug‘urtalash yuzasidan sug‘urta shartnomasi bo‘yicha sug‘urta polisi;
7.1.2. Bank, Qarz oluvchi va ________________________________ o‘rtasida 202_ yil “” da __________ (__________) so‘m miqdorga tuzilgan ________-sonli kafillik shartnomasi bilan;
7.1.3. ___________________________________________________________________
____________________________________________________________________________________________________________________________________________________________________________________________________________________________________________________________________________________________________________________.
(qo‘shimcha ta’minot taqdim qilinganda to‘ldiriladi)
7.2. Bank Qarz oluvchidan mikroqarz qaytarilishining qo‘shimcha ta’minotini talab qilish huquqiga ega.
7.3. Mikroqarzning ta’minlanishini belgilovchi hujjatlar (bitim, shartnomalar) ushbu shartnoma bilan o‘zaro bog‘liq hisoblanadi va mazkur Shartnoma bo‘yicha Qarz oluvchi tomonidan olingan majburiyatlar bajarilishini ta’minlashga xizmat qiladi.
7.4. Mikroqarzning qaytaruvchanligini ta’minlash bilan bog‘liq bo‘lgan hujjatlarni zarur darajada rasmiylashtirish bo‘yicha har qanday xarajatlarni Qarz oluvchi o‘z zimmasiga oladi.

8. Shaxsga doir ma’lumotlar
8.1. Qarz oluvchi ushbu shartnomani imzolash orqali Bankka Qarz oluvchining shaxsiga oid ma’lumotlarga ishlov berishga o‘z roziligini beradi.
8.2. Bank Qarz oluvchining shaxsiga oid ma’lumotlariga quyidagi maqsadlarda ishlov beradi va ishlov berishi mumkin:
· ushbu shartnoma bo‘yicha Bankning huquqlarini amalga oshirishda va majburiyatlarini ijro qilishda; 
· Qarz oluvchi huquq va majburiyatlarini lozim darajada amalga oshirilishini ta’minlashda; 
· Qarz oluvchi to‘g‘risidagi kredit (mikroqarz) axborotini olishda; 
· Bankka mikroqarz resurslarini taqdim qiluvchi tomonidan talab qilingan ma’lumotlarni taqdim qilishda (mikroqarz jalb qilingan resurslar hisobidan amalga oshirilgan taqdirda); 
· mikroqarz ta’minotiga oid bitimlarni rasmiylashtirish uchun notarius, sug‘urta kompaniyalari, garov reyestri, kadastr va ichki ishlar idoralariga murojaat qilishda; 
· muayyan bank xizmatining samaradorligini baholash uchun marketing izlanishlarini o‘tkazish, tahliliy yoki statistik ma’lumotlarni tayyorlash va umumlashtirishda; 
· Bank boshqaruv organlari, nazorat organlari, auditor yoki potensial investorlar uchun Bankning faoliyati va moliyaviy holatiga oid hisobotlarni tayyorlashda; 
· Qarz oluvchi haqidagi ma’lumotlarni verifikatsiya qilish, shu jumladan, firibgarlik holatlariga yo‘l qo‘yilmasligi, jinoiy faoliyatdan olingan daromadlarni legallashtirishga, terrorizmni moliyalashtirishga va ommaviy qirg‘in qurollarini tarqatishni moliyalashtirishga qarshi kurashish maqsadida; 
· davlat idoralari hamda boshqa jismoniy va yuridik shaxslarga muddati o‘tgan mikroqarz qarzdorliklarini undirish uchun murojaat qilishda; 
· yangi bank xizmatlarini taklif etish maqsadida; 
· yuqoridagi maqsadlarni amalga oshirish uchun shaxsga oid ma’lumotlar aks etgan hujjatlarni ma’lumot almashinish uchun aloqa (pochta) xizmati ko‘rsatuvchi tashkilotlarga taqdim qilish, elektron axborot almashinish dasturlari bazalariga joylashtirishda.

9. Korrupsiyaga qarshi shartlar
9.1. Taraflar ushbu shartnoma bo‘yicha o‘z majburiyatlarini bajarayotganda ularning har biri o‘z faoliyatida korrupsion harakatlarni to‘liq taqiqlash va har qanday shaklda yordam (bevosita yoki bilvosita), shu jumladan pul mablag‘lari, qimmatbaho buyumlar, boshqa mol-mulk yoki mulkiy xarakterdagi xizmatlar, boshqa mulkiy huquqlarni olish/berish, muayyan masalalarni tezroq hal qilishni ta’minlash, ma’muriy va boshqa tartib-qoidalarni soddalashtirish, raqobat va boshqa afzalliklarni ta’minlashni to‘liq rad etadi. Taraflar o‘z faoliyatida amaldagi qonunchilik, shuningdek uning asosida ishlab chiqilgan korrupsiyaga qarshi kurashishga qaratilgan siyosat va tartib (agar mavjud bo‘lsa) talablariga amal qiladilar.
9.2. Taraflar ushbu shartnoma bo‘yicha o‘z majburiyatlarini bajarish chog‘ida na o‘zlari, na ijroiya organi, na ularning mansabdor shaxslari yoki xodimlari biron-bir shaxslarga (jumladan, jismoniy shaxslar, tijorat tashkilotlari va davlat mansabdor shaxslari) korrupsion to‘lovlarni taqdim etishni taklif qilmasligini, taqdim etmasligini, rozilik bermasligini, shuningdek har qanday shaxsdan (to‘g‘ridan to‘g‘ri yoki bilvosita) har qanday korrupsion to‘lovlarni olishga yoki qabul qilishga rozi bo‘lmasliklarini kafolatlaydi.
9.3. Mazkur bo‘limning biron bir shartlari buzilgan taqdirda, tegishli taraf boshqa tarafni bunday buzilish sodir bo‘lgan kundan boshlab 5 (besh) ish kuni ichida yozma ravishda xabardor qilish majburiyatini oladi. Taraf yozma xabarnomada ushbu bo‘limning qaysi bir qoidalari buzilganligini tasdiqlovchi ishonchli faktlar va materiallarni taqdim qilishi shart.
Yozma xabarnomalar “Garant bank” AJning ishonch telefonlari orqali amalga oshiriladi.
9.4. Ushbu bo‘lim qoidalari taraflardan biri tomonidan buzilganligi fakti tasdiqlanganda va/yoki boshqa tarafning qoidabuzarliklarni ko‘rib chiqish haqida xabarnoma natijalari yuzasidan ma’lumot taqdim qilmagan taqdirda, boshqa taraf shartnomani bir taraflama qisman yoki to‘liq bekor qilishga haqli.
9.5. Mazkur shartnomani korrupsiyaga qarshi shartlarga asoslanib bekor qilgan taraf, bunday bekor qilish natijasida yetkazilgan haqiqiy zararni talab qilishga haqli. Zararlarni qoplash taraflar tomonidan yozma ravishda tasdiqlangan dalolatnomada belgilangan muddat va miqdorda amalga oshiriladi.
10. Fors-major
10.1. Yengib bo‘lmas kuch (fors-major) holatlari – tabiiy ofatlar, epidemiyalar, suv toshqinlari, ushbu Shartnoma taraflarining nazorati ostida bo‘lmagan boshqa hodisalar yuzaga kelishi taraflarni ushbu Shartnoma bo‘yicha majburiyatlarni bajarmaganligi yoki o‘z vaqtida bajarmaganliklari uchun javobgarlikdan ozod qiladi.
Agar majburiyatlarini bajarishga fors-major holatlari to‘sqinlik qiluvchi taraf boshqa tarafni bunday holatlar yuzaga kelganligi to‘g‘risida 10 (o‘n) kunlik muddat ichida xabardor qilmasa, bu taraf ushbu holatlarni fors-major holati sifatida havola qilish huquqidan mahrum bo‘ladi.
Yengib bo‘lmas kuch holatlarini isbotlash majburiyati o‘z majburiyatlarini bajarmagan tarafga yuklanadi.
11. Shartnomaning amal qilish shartlari
11.1. Ushbu Shartnoma imzolangan kundan boshlab kuchga kiradi va Qarz oluvchi mikroqarzni va uning foizlarini to‘laguncha, shuningdek, taraflarning o‘z zimmasiga olgan majburiyatlari bajarilguncha amal qiladi.
11.2. Bank mikroqarz berish bo‘yicha o‘z majburiyatlarini bajarishgacha Shartnoma taraflardan birining yozma arizasi asosida bekor qilinishi mumkin.
11.3. Ushbu Shartnoma shartlarining har qanday o‘zgarishi taraflarning o‘zaro kelishuvi bilan amalga oshiriladi va qo‘shimcha kelishuv bilan rasmiylashtiriladi. Agar qo‘shimcha kelishuv Bankning vakolatli vakilining ishtirokisiz tuzilgan bo‘lsa va unda Bank muhri bo‘lmasa, u yuridik kuchga ega bo‘lmaydi.
11.4. Ushbu Shartnoma doirasida Qarz oluvchi Bankga o‘z shaxsiga oid ma’lumotlarni qonunchilikka muvofiq ishlov berish va boshqa qonuniy maqsadlarda foydalanish huquqini beradi.
11.5. Ushbu Shartnoma bo‘yicha yuzaga kelishi mumkin bo‘lgan nizolar avvalo kelishuv yo‘li bilan hal etiladi. Agar kelishuvga erishilmasa, o‘z huquqlari buzilgan deb hisoblaydigan taraf boshqa tarafga talabnoma yuboradi. Talabnoma olgan taraf uni olgan kundan boshlab 10 kun ichida javob berishga majburdir. Kelishuvga erishilmagan hollarda nizolar Bank filialining joylashgan hududidagi fuqarolik ishlari bo‘yicha sudda ko‘rib chiqiladi.
11.6. Shartnoma bir xil yuridik kuchga ega bo‘lgan ikkita nusxada tuzilgan bo‘lib, har bir tarafga bittadan beriladi.

